
ABSTRAK 

Proses pendaftaran kursus adalah sangat penting dan wajib dilaksankan setiap awal semester oleh pelajar. 

Pendaftaran kursus akan membenarkan pelajar meneruskan pengajian dan menyusun jadual kuliah dan 

penghidupan mereka di kampus supaya lebih teratur. Sekiranya gagal berbuat demikian sehingga tempoh yang 

ditetapkan oleh pihak Universiti maka mereka akan menjadi pelajar berstatus   gugur taraf  iaitu terkeluar dari senarai 

penuntut Universiti eknologi MARA. Parameter setiap kursus yang di daftar oleh pelajar adalah kumpulan (nama 

kelas) , pensyarah, waktu kuliah serta tutorial dan tempat atau bilik kuliah.  Oleh itu para pelajar perlu mengenalpasti 

jadual setiap kurusus yang diambil melalui sistem yang disediakan oleh universiti iaitu ICRESS (Integrated Course 

Registration and Scheduling system). Masalah utama yang berlaku adalah pelajar tidak dapat melihat pertindihan 

kelas secara langsung antara kumpulan bagi setiap kod yang berbeza tersebut, pertindihan jadual kuliah antara 

kursus yang bebeza hanya dapat diketahui dalam proses menyediakan jadual waktu individu secara manual.  Proses 

ini mengambil masa yang agak panjang dan berulang. Oleh itu untuk membantu pelajar dalam menyelesaikan dan 

memudahkan kerja menyusun jadual mereka di awal semester semasa tempoh pendaftaran kursus, satu sistem 

telah dibangunkan yang dijangkakan dapat membantu pelajar terutamanya selain memudahkan tugas-tugas 

coordinator kursus serta penasihat akademik. Oleh yang demikian, satu aplikasi telah dicadangkan dan dibina bagi 

membantu dalam masalah ini. Sistem yang dikenali sebagai STASYS dibangunkan mengikut spesifikasi pengguna 

iaitu pelajar khususnya dan metodologi pembangunan adalah berasaskan kaedah pembangunan sistem 

berkonsepkan tangkas (agile). 

 

PENDAHULUAN 

Setiap awal semester semua para pelajar perlu mengesahkan pendaftaran semua kursus mengikut 

program yang mereka ambil bagi menentukan nama mereka tersenarai dalam sistem pendaftaran 

pelajar. Sekiranya gagal berbuat demikian sehingga tempoh yang ditetapkan oleh pihak Universiti maka 

mereka akan dikenalpasti sebagai pelajar gugur taraf sebagai pelajar universiti iaitu terkeluar dari 

senarai penuntut Universiti Teknologi MARA. Setiap kursus yang di daftar, para pelajar perlu  

mengenalpasti kumpulan (nama kelas) , pensyarah, waktu kuliah serta tutorial dan tempat atau bilik 

kuliah.  Oleh itu para pelajar perlu mengenalpasti jadual setiap kurusus yang diambil melalui sistem yang 



disediakan oleh universiti iaitu ICRESS (Integrated Course Registration and Scheduling system). Para 

pelajar UiTM perlu mendaftarkan kursus atau subjek yang perlu mereka ambil mengikut senarai kursus 

di dalam plan pengajian program setiap semester. Mereka dibenarkan memilih kumpulan bagi setiap 

kursus yang mereka daftarkan. Kursus yang dipilih pula samada mengikut semester semasa atau kadang-

kadang ada kursus dari semester awal. Ini adalah kerana pelajar perlu menghabiskan semua kursus 

termasuk kursus yang mengulang dan bawa ke hadapan (‘carry’) bagi memenuhi kredit sebelum diakui 

sebagai pelajat bergraduat atau tamat pengajian. Bagi para pelajar yang dikatakan sebagai pelajar 

‘straight seaters’ dan tiada masalah mengulang, pendaftaran dan pemilihan kumpulan bagi kursus yang 

hendak didaftar hampir tiada masalah. Namun begitu bagi para pelajar yang mempunyai kursus-kursus 

mengulang perlu menyusun jadual mereka dengan berhati-hati dan teratur supaya tidak berlaku 

pertindihan jadual waktu kuliah dan menyebabkan mereka lewat memulakan pengajian sehingga 

tertinggal beberapa sesi kelas sehinggalah masalah pertindihan dan mencari kumpulan yang sesuai 

dengan jadual dapat diselesaikan.   

 

PERNYATAAN MASALAH  

Amalan sekarang adalah pelajar perlu melihat pada jadual waktu yang dipaparkan melalui ICRESS 

(Integrated Course Registration & Sheduling System), melihat kepada jadual waktu kuliah bagi setiap 

kod satu persatu dan menulisnya kedalam bentuk jadual sendiri , menulis dalam catatan di buku, kertas, 

nota atau  memo di telefon bimbit. Masalah utama yang berlaku adalah pelajar tidak dapat melihat 

pertindihan kelas secara langsung antara kumpulan bagi setiap kod yang berbeza tersebut, pertindihan 

jadual kuliah antara kursus yang bebeza hanya dapat diketahui dalam proses menyediakan jadual waktu 

individu secara manual.  Proses ini mengambil masa yang agak panjang dan berulang. Pilihan yang selalu 

diambil oleh pelajar adalah berjumpa dengan Koordinator kursus  atau Penasihat Akademik dan 

menyatakan masalah pertindihan kursus yang mereka alami seterusnya  meminta KK atau PA untuk 



tolong menyelesaikan masalah mereka. Segala aguan berkaitan dengan masalah pelajar terutamanya 

dalam tempoh pendaftaran kursus pelajar disalurkan oleh pelajar sebagai aduan dalam  sebuah buku 

catatan yang dikenali sebagai “Buku Pesanan Koordinator” di mana, buku catatan ini akan diisi oleh 

pelajar dengan pelbagai masalah pendaftaran kusus di awal semester. Buku ini akan sentiasa diletakkan 

diluar bilik KK supaya senang di capai oleh pelajar. KK pula akan mengambil tindakan terhadap aduan 

namun begitu terdapat masalah semasa penggunaan bukuncatatan tersebut di mana masalah yang di 

tulis dalam buku catatan tidak lengkap untuk diambil tindakan sewajarnya bagi membantu pelajar 

menangani masalah. 

 

Bagi membantu pelajar menyelesaikan masalah pertindihan jadual ini adalah, antara tindakan yang 

diambil oleh KK dan PA  adalah mencetak jadual waktu setiap kod yang hendak didaftar oleh pelajar dan 

membantu pelajar dalam menyusun jadual mereka berdasarkan pilihan kumpulan setiap kod oleh 

pelajar. Proses menyusun dan memindah slot ini  berulang sehinggalah selesai dan mengambil masa 

pensyarah iaitu KK dan PA yang sibuk dengan tugas-tugas hakiki mereka. Kebanyakkan permasalahan 

dan aduan setiap pelajar perlu diselesaikan supaya tidak mengganggu proses pembelajaran mereka. 

Oleh itu untuk membantu pelajar dalam menyelesaikan dan memudahkan kerja menyusun jadual 

mereka di awal semester semasa tempoh pendaftaran kursus, satu sistem telah dibangunkan yang 

dijangkakan dapat membantu pelajar terutamanya selain memudahkan tugas-tugas coordinator kursus 

serta penasihat akademik. Oleh yang demikian, satu aplikasi telah dicadangkan dan dibina bagi 

membantu dalam masalah ini. Sistem yang dikenali sebagai STASYS dibangunkan mengikut spesifikasi 

pengguna iaitu pelajar khususnya. 

 

OBJEKTIF 

Tujuan utama pembangunan aplikasi ini adalah: 



1. Untuk menjana jadual yang bebas dari pertindidihan kursus secara auto oleh pelajar 

2. Untuk memudahkan pelajar menyusun jadual mereka mengikut kategori dan keperluan yang 

pelajar sendiri tetapkan. 

3. Untuk mempercepatkan tempoh pendaftaran kursus serta mengurangkan beban tugas 

koordinator kursus dan penasihat akademik. 

 

METHODOLOGI 

Metodologi Tangkas atau Agile Methodology ialah Kaedah pembangunan sistem  berasaskan 

membangunkan projek dalam ukuran atau skala kecil dengan sifat yang incremental.  ‘Agile’  adalah 

metodologi yang bersifat iteratif diantara pengguna akhir dan pembangun sistem. Tujuan kaedah ini 

bagi  mengurangkan risiko kesilapan dalam pembangun sistem  mentafsirkan spesifikasi sistem yang 

diberikan oleh pengguna. Metodologi ini membolehkan  pengurusan kos bg pembangunan sistem yang 

lebih efektif serta memudahkan dokumentasi sistem. 

 

Agile adalah proses yang sering antara pembangunan sistem dengan memenuhi spesifikasi 

pengguna. Sistem asas atau prototaip dapat disediakan dalam tempoh paling awal dua minggu pertama 

pembangunan sistem, dan pengguna mempunyai peluang untuk membuat permintaan terhadap 

perubahan mengikut keperluan dan kehendak mereka, jika mereka berasa bahawa apa yang mereka 

lihat tidak sesuai dengan apa yang mereka bayangkan. 

Berikut adalah langkah-langkah dalam pembangunan sistem menggunakan metodologi tangkas (‘agile’) 

yang masih lagi menggunakan asas pembangunan sistem berasaskan model air terjun. Ada 4 fasa 

kesemuanya iaitu:  

 

 



 

 

 

 

 

 

 

 

 

REKABENTUK SISTEM 

ANTARA MUKA 

Menu: HOME 

Menu utama yang memaparkan pilihan Menu serta cara mengaplikasi perisisan (navigate) 

 

 

 

FASA 1 

Tujuan: 

Megenalpasti 

Domain  

FASA 2 

Tujuan: 

Mengenalpas

ti model 

penyelesaian  

FASA 3 

Tujuan: 

Melaksanakan 

penyelesaian 

(pembangunan 

) 

FASA 4 

Tujuan: 

Verifikasi 

penyelesaian 

dan masalah 



Menu : TRY –IT , menu bagi memulakan operasi menjana jadual oleh pelajar. 

Bermula dengan membuat 

pilihan kampus 

 

 

 

 

 

   

8 ruang diberi untuk membuat 

pilihan kursus bermakna 8 

kursus boleh dipilih serentak. 

 

Satu persatu kursus perlu dipilih menggunakan drop 

down menu  setiap baris kursus. 

 

 

Setelah pemilihan kursus dan kumpulan (kelas) di 

buat butang SUBMIT perlu di klik untuk ke paparan 

seterusnya. 



Paparan Jadual pelajar yang di jana oleh STASYS. 

 

Paparan jadual dikeluarkan secara automatik dengan menyusun jadual setiap kursus mengikut hari. 

Baris berwarna merah menunjukkan terdapat pertindihan slot kuliah antara kursus dan kumpulan yang 

dipilih, manakalah warna kuning menunjukkan slot tersebut tiada masalah dengan pertindidihan dengan 

slot bagi kursus lain yang dipilih untuk dimasukkan dalam jadual pelajar. Proses membaiki dan 

menyususn semua ini berulang dengan pelajar pelu memilih kumpulan lain bagi mengelak pertindihan 

kursus. Namun begitu tempoh masa proses menjana jadual ini masih lagi pendek berbanding penjanaan 

jadual secara manual. 

 

Menu SEARCH: STASYS membenarkan pelajar membuat carian mengikut kursus dan paparan ini 

membantu dalam penjanaan jadual dengan lebih efisien oleh pelajar. 

 

 



 

 

 

 

 

KEKANGAN  

STASYS adalah pembangunan sistem berasaskan prototaip yang masih di dalam percubaan dan ujilari 

berasaskan keperluan pengguna dan implimentasi oleh pembangun sistem. Perubahan dan 

penambahbaikan sentiasa dilaksanakan mengikut metodologi agile bagi memastikan penggunaan dan 

fungsinya optimum memenuhi keperluan pengguna. Namun begitu kekangan yang paling utama STASYS 

ialah simpanan data yang tidak lengkap selagi ianya tidak dapat digabungkan dengan pangkalan data 

ICRESS.  Sambungan data dengan ICRESS perlu bagi meningkatkan kebolehan sistem dengan penjanaan 

jadual waktu pelajar semua fakulti.  

 

CADANGAN DAN  PENAMBAHBAIKAN 

STASYS masih lagi diperingkat prototaip dan pelbagai fungsi masih lagi dalam penelitian, kajian dan 

pembangunan. Antara fungsi lain yang dicadangkan adalan penjanaan jadual waktu pelajar dalam 

bentuk yang lebih mudah dilihat mengikut slot jam dan hari. Penambahan fungsi kawalan pertindihan 



jadual yang perlu melibatkan beberapa parameter lain selain dari slot jadual iaitu bilangan pelajar yang 

telah mendaftar dan nama pensyarah bagi menjadikan penjanaan jadual waktu kuliah pelajar lebih 

fleksibel. Selain dari itu menu yang lebih interaktif antara fungsi sistem perlu ditingkatkan dengan 

memasukkan unsur-unsur suara, maklumbalas dan multimedia. Sistem ini akan dicadangkan untuk 

digunakan diperingkat Fakulti Sains Kmputer dan Matematik UiTM Johor terlebih dahulu , terutamanya 

untuk membantu penasihat akademik supaya apabila pelajar berjumpa dengan PA mereka untuk 

memohon bantuan dalam pendaftaran  kursus-kursus ulangan, merekka telah bersedia dengan jadual 

waktu yang sudah tersusun. 

